
shrIrAmasarvasvastotram

શ્રીરામસર્વસ્વસ્તોત્રમ્

॥ અથ શ્રીરામસર્વસ્વસ્તોત્રમ્॥
રામો માતા મત્પિતારામચન્દ્રો ભ્રાતારામો મત્સખા રામચન્દ્રઃ ।
રામઃ સ્વામી રામ એવાર્થદાતા રામાદન્યં નૈવ જાને ન જાને॥ ૧॥
રામઃ સેવ્યો વન્દનીયોઽપિ રામો રામોનિત્યં માદૃશૈશ્ચિતનીયઃ ।
રામો જ્ઞાનં ધ્યાનગમ્યોઽપિ રામો રામાદન્યં નૈવ જાને ન જાને॥ ૨॥
રામો ભુક્તિર્મુક્તિદાતા ચ રામો રામોઽસ્માકં રાજતે રાજરાજઃ ।
લોકેઽસ્માભિર્લોક્યતે રામચન્દ્રો રામાદન્યં નૈવ જાને ન જાને॥ ૩॥
રામોધર્મઃ કર્મરામો મદીયં રામોમહ્યં કર્મસિદ્ધિપ્રદાતા ।
રામોઽજસ્રઃ કર્મસિદ્ધિસ્વરૂપી રામાદન્યં નૈવ જાને ન જાને॥ ૪॥
રામોઽસ્માભિઃ પૂજનીયોનિતાન્તં રામોઽસ્માભિઃ પ્રત્યહં કીર્તનીયઃ ।
રામોઽસ્માભિર્ગોપનીયો ગુહાન્તે રામદન્યં નૈવ જાને ન જાને॥ ૫॥
રામોઽસ્માકં દુઃખહર્તા ત્રિલોક્યાં રામોઽસ્માકં કર્મકર્તા સદૈવ ।
રામોઽસ્માકં કર્મભૂતો વિભાતિ રામાદન્યં નૈવ જાને ન જાને॥ ૬॥
રામોજ્ઞાતિઃ ખ્યાતિરપ્યેવ રામો રામઃ કીર્તિઃ   પૂર્તિરપ્યેવ   રામઃ ।
સર્વસ્વં મે રામચન્દ્રોઽવનીન્દ્રો રામાદન્યં નૈવ જાને ન જાને॥ ૭॥
ગ્રામેરણ્યે જાગરે સ્વપ્નકાલે માર્ગે દુર્ગે ગચ્છતોઽગચ્છતો મે ।
શશ્વલ્લોકે રક્ષકસ્ત્વેવ રામો રામાદન્યં નૈવ જાને ન જાને॥ ૮॥
યે વૈ ત્રિસન્ધ્યં પ્રપઠન્તિ નિત્યં શ્રીરામસર્વસ્વમનન્ય ભક્ત્યા ।
શ્રીરામરામેણ કૃતં કૃતાર્થાસ્તેઽપ્યચ્યુતં રામપદં પ્રયાન્તિ॥ ૯॥
ઇતિ શ્રીરામસર્વસ્વસ્તોત્રં સમ્પૂર્ણમ્॥

